Ulteriurs trics
Igl iev ella butteglia
Per far quei tric drovas ti:

· in iev cotg senza crosa
· ina butteglia cun in culiez ch’ei buca memia satels
Aschia funcziunescha ei:

· Igl emprem stos ti metter la butteglia ell’aua caulda.

· Lai la butteglia aschiditg ell’aua tochen che l’aria en siu intern ei era caulda.
· Silsuenter mettas ti igl iev sil culiez dalla butteglia.
· Sche ti prendas ussa la butteglia ord l’aua va ei buca ditg ed ei fa „plop“ –igl iev ei ella butteglia.
Leger ei gnanc aschi sempel
Fagei in grond placat e scrivi sin quel il suandont:

Fagei denton adatg da duvrar las colurs cheusura. Empruei ussa inagada da numnar la colur enstagl da leger il plaid. Quei duess ir tut relativamein spert. Da raschun eis ei denton gnanc aschi sempel. Empruei era da far leger ils conscolars ed il scolast.
Suflar ora ina candeila

Per far quei tric drovas ti:
· ina candeila
· in dartguir
Aschia funcziunescha ei:
Dei ad in conscolar il pensum da suflar ora la candeila tras il dartguir. Il conscolar vegn ad empruar da metter l’avertura dil dartguir directamein sin la flomma. Aschia reussescha el denton buca da suflar ora la candeila. L’aria ch’ins sufla tras il dartguir sorta dallas varts dall’avertura. Perquei ston ins tener il dartguir uiersch encunter la flomma per saver suflar ora ella.
Igl iev che senoda

Per far quei tric drovas ti:

· in iev

· in migiel aua

· bia sal

Aschia funcziunescha ei:

· Empleina il migiel cun aua e di ad enzatgi da metter igl iev el migiel.
· Naturalmein vegn igl iev a sfundrar. Ti sas denton far ch’igl iev senoda cun agid da tia puorla magica che ti tegns entamaun en in sitget.
· La puorla magica ei il sal, quei astgan ils aspectaturs denton buca saver.
· Derscha il sal el migiel e recitescha in verset magic.
· Silsuenter sas ti turschar l’aua el migiel ed aunc inagada dir in verset magic.
· Metta ussa igl iev aunc inagada ell’aua – et voilà, igl iev senoda.
Il tric cul peiver

Per far quei tric drovas ti:

· in migiel aua

· peiver fin

Aschia funcziunescha ei:

· Metta il peiver el migiel.
· Il peiver senoda ussa silla surfatscha dall’aua.
· Dai il pensum a tes conscolars da metter en in suenter l’auter in det ell’aua, denton senza ch’il peiver stetti vid la detta.
· Negin vegn da far il tric, auter che ti!
· Ti has unschiu en avon che far il tric in tec ieli ni pischada sin tia detta, aschia ch’il peiver vegn buca da seligiar/taccar vida tia detta.
Better cartas ella capetscha
Per far quei tric drovas ti:

· ina capetscha
· cartas

Aschia funcziunescha ei:

· Pren ina capetscha e metta ella giun plaun.
· Ussa survegn mintgin da tes scolars circa diesch cartas.
· Mintgin sto ussa empruar da better las cartas ella capetscha cun star agradsi davontier.
· Ils biars vegnan buca a gartegiar la capetscha, cunquei ch’els tegnan las cartas vertical tier la capetscha. Aschia dattan las cartas sper la capetscha giu.
· Ti sas denton co ins sto tener las cartas: Numnadamein horizontal vid las varts satellas cul det polisch ed il det mussader. Ed aschia sgolan las pli biaras cartas ella capetscha.
